
PLASA DI FLOR TA HAÑA UN KARA FRESKU

Willemstad – Trabounan a kuminsa na Plasa di Flor den Punda, pa e parti 
di nos siudat ei tambe haña un kara nobo, mei mei di tur e otro 
adaptashonnan den Punda. Esaki ta forma parti di e maneho di Minister 
Suzy Camelia-Römer pa duna nos sentro di siudat e balor ku e meresé, pa 
asina e bira mas agradabel pa biba, bishitá i traha.

Durante mas òf ménos 3 siman e kontratista Curaçaose Wegenbouw 
Maatschappij (CWM) ta hasi adaptashonnan na e plenchi banda nort di 
Plasa Wilhelmina, pa e pas na e adaptashonnan di Breedestraat i e kara 
nobo di nos sentro di siudat.

Tráfiko no ta sinti niun molèster di e trabounan riba Plas di Flor, pa motibu 
ku tur trabou ta tuma lugá riba e plenchi mes. Por tin algun molèster di 
stòf pa hende ku ta hasi uso di e terasanan riba e plenchi, pero pa medio 
di dukinan ta trata di evitá esaki mas tantu posibel.

